
చతుర్థాశ్వాసము











		
శనుల, నిరంతరహరి చిం

తనుల, సనాతనుల మునులఁ దద్దయుఁ బ్రీతిన్.

	క.	
సందర్శించుచుఁ జని, కని

యెం దదనంతరమ సుజనహృద్వనహరిణిన్,

నిందాచరణ మహీరుహ

చందనమందాంధకరణి శశిపుష్కరిణిన్.

	ఉ.	
అం దవగాహనాదివిధు లర్థి నొనర్చి భజించె, దేవతా

బృంద లసత్కిరీటు వలభీ బలభిన్మణిమాలికాంకితా

మంద నఖేందుబింబరుచిమత్పదపీఠుఁ, గృపానిరూఢు, నా

నంద సమగ్ర సజ్జన మనఃప్రియదాయకు రంగనాయకున్.

	క.	
ఆదేవు నసమవైభవ,

మాదివ్యతనూవిలాస, మాసౌభాగ్యం,

బాదరహాస విలోకన

మాదరమునఁ జూచి విస్మయాన్వితుఁ డగుచున్.

	తే.	
కొంతతడ వుండి వెడలి, తదంతికమునఁ

దనగురుండైన వాల్మీకిమునివరేణ్యుఁ

డున్నవాఁ డని చని, ముద మొదవ నచటి

తాపసులచేఁ దదాశ్రమస్థలము దెలిసి.



	 18







	వ.	
ఆభరద్వాజమునివరుం డచ్చోటి కరిగి, హరిధ్యానానందలీలా సమ్మున్మీలి

యగు వాల్మీకి నవలోకించి కృతాభివందనుండైఁ దదాదరంబు వడసి యమ్మ

హాత్మున కిట్లనియె.

	చ.	
వెలసిన పుణ్యతీర్థములు వేడ్కఁ జరించుచు వచ్చి, యీశుభ

స్థలి నసమప్రభావవిదితం బగుపుష్కరిణిం, గృపాసుధా

జలనిధియైన రంగవిభుఁ జారుమతిం భజియించు చిందు—మీ

రలవడ నున్కి నిక్కముగ నారసి కంటి భవత్పదాబ్జముల్.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 14 జనవరి 2021న 03:40కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

